
				此页尚未校对



　〈知潘叔正建言舊會通河四百五十餘里其淤塞者三之利浚而通之非惟山東之民免逓運之勞實國家無〉

　〈窮之利朝廷從之遂命宋禮及刑部侍郎金純都督周長發山東六郡丁夫十餘萬開濬以復故道禮用老人〉

　〈白瑛計築壩於汶上縣之戴村横亘五里遏汶勿東流令盡出於南旺至分水龍王廟分爲二水四分南流以〉

　〈接徐沛六分北流以達臨淸又跡元舊相地勢高下以增水閘以時啟閉便蓄洩自分水至臨淸地降九十尺〉

　〈爲閘十有七而達于漳御南至沽頭地降百十有六尺爲閘二十有一而達于河准自是河成粮運便利京儲〉

　〈充足禮等治河畢還京師命禮部定賞格禮第一禮言會通河以汶泗爲源夏秋霖潦泛溢則馬常汨之流亦〉

　〈入焉汶泗合流至濟寧分爲二一人徐州一入臨淸河流係淺舟楫通塞係乎泊水之消長洎水夏秋有餘冬〉

　〈春不足非經理河源及引別水以益之必有淺澁之患今汶河上流自寧陽縣閘已築霸堰使其水盡入新河〉

　〈東乎州之東境有沙河一道本没河支流至十里口通馬常泊比年流沙淤塞河口宜趂時開濬況沙河至十〉

　〈里口故道具存不必施工河口當濬者僅三里河宜築堰計百八十丈從之〉

三月廷試進士賜蕭時中苗衷黃暘及第出身有差先是

以車駕在北京故至是始廷試○左都御史陳瑛以罪下

獄死藉其家瑛初有寵凡所舉劾　上無不允以是恣肆

羅織凡逮事建文諸臣得罪深重瑛與有力焉旣而給事

中耿通等劾瑛誣陷職官中允劉子春劾其方命廢事

皇太子皆宥之至是　上聞其奉職無狀乃坐罪下獄死

之○濬河南黃河故道先是河水累歲爲患修築隄防民

用困弊至河決大壞民田事聞遣工部侍郎張信往視信

訪得祥符縣魚王口至中灤下二十餘里有舊黃河岸與

今河面平濬而通之俾循故道則水勢可殺遂繪圖以進

--

詔發河南丁夫十萬命興安伯徐亨工部侍郎蔣廷瓚相

度開浚仍命尙書宋禮兼董之○鎮守大同江陰侯吳高

言山西行都司屬衛軍士屯種者多操練者少請留其半

操練以備不虞　上諭兵部侍郎曰守備固不可單弱宰

兵食不足亦難與守宜視其地險夷制多寡之數陽和留

什之四天城朔州留什之三蔚州留什之二餘悉令屯種

且耕且守以爲定制

　〈祖宗屯田之制甚重甚嚴後來廢弛專仰餽羅沿邊數十萬衆嗷嗷待哺如之何其可也欲安邊足食經國者〉

　〈宜急講干重勸賞興屯田之說云〉

四月琉球國中山王思紹縱使坤宜堪彌等來貢

六月內臣鄭和等使西洋諸番國還經錫蘭山國其王亞

烈苦奈兒貪暴不輯睦隣國數邀劫其往來使臣探知和

舟至謀劫之和等出其不意攻破之生擒苦奈兒幷家屬

頭目以歸　上曰蠻夷禽獸耳何足深較命禮部擇其族

屬之賢者國耶巴乃那立爲王幷赦苦奈兒歸國○徵交

趾參政解縉下獄先是縉入奏事適　上北往見　皇太

子而歸　上還京趙王言縉瞰　上遠出覲儲君無人臣

禮　上怒時檢討王偁亦以罪謫交趾縉偕偁趨廣東娛

嬉山水且上言請用數萬人鑿漳江以便往來　上大怒

曰爲臣受事則引而避去乃欲勞民如此倂偁俱下獄

